
1. [bookmark: _Toc5801717]შესავალი 
  წარმოდგენილი დოკუმენტი ასახავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შიდა აუდიტის დეპარტამენტის (შემდგომში დეპარტამენტი) მიერ 2019 წლის I კვარტალში განხორციელებული საქმიანობის შედეგებს. 
საანგარიშო პერიოდში დეპარტამენტი საქმიანობას ახორციელებდა „სახელმწიფო შიდა ფინანსური კონტროლის შესახებ“ საქართველოს კანონის მოთხოვნათა საფუძველზე, „საქართველოს შრომის, ჯანმრთელობისა და სოციალური დაცვის სამინისტროს სტრუქტურული ქვედანაყოფების  დებულებების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით განსაზღვრული უფლებამოსილების ფარგლებში. 

2. [bookmark: _Toc438825594][bookmark: _Toc510193986][bookmark: _Toc5801625][bookmark: _Toc5801718]განხორციელებული ღონისძიებები

· შემუშავდა ანგარიში საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტის მიერ 2018 წელს განხორციელებული საქმიანობის შესახებ;
· დეპარტამენტმა აქტიური მონაწილეობა მიიღო „სპეციალურ კონტროლს დაქვემდებარებულ ცალკეულ ნივთიერებებზე,  რომლებიც არ ექვემდებარება საერთაშორისო კონტროლს და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებულ ცალკეულ სამკურნალო საშუალებებზე ქვეყნის შიდა კვოტების დადგენისას იმპორტიორთა გამოსავლენად და კვოტების გადანაწილების მიზნით გასატარებელ ღონისძიებათა შესახებ“ 2018 წლის 20 ივლისის N01-3/ო ბრძანებით შემნილი კომისიის საქმიაონობაში, რომელმაც ამავე ბრძანებით დამტკიცებული დებულების მოთხოვნათა შესაბამისად, განსაზღვრა სპეციალურ კონტროლს დაქვემდებარებულ  ფარმაცევტულ პროდუქტთან გათანაბრებულ სამკურნალო საშუალებებზე ქვეყნის შიდა კვოტების დადგენისას იმპორტიორთა გამოვლენის კრიტერიუმები;
· დეპარტამენტი ინტენსიურად მონაწილეობდა სსიპ-წამლის სააგენტოს მიერ სპეციალურ კონტროლს დაქვემდებარებული ნარკოტიკული საშუალებების იმპორტზე წინასწარი შეთანხმების დოკუმენტის გაცემის თაობაზე საკითხების განხილვისა და გადაწყვეტილებების მიღების პროცესში;
· დეპარტამენტმა მონაწილეობს მინისტრის 2019 წლის 5 თებერვლის N01-52/ო ბრძანებით შექმნილი, სსიპ - სოციალური მომსახურების სააგენტოში განსახორციელებელი რეორგანიზაციის პროცესის საკოორდინაციო საბჭოს საქმიანობაში;
· დეპარტამენტმა მნიშვნელოვანი საქმიანობა გასწია თანამშრომელთა საქმიანობის შეფასების სისტემის დანერგვისთვის, რა მიზნითაც თითოეული თანამშრომლისთვის განვსაზღვრეთ მიზნები, შეფასების კრიტერიუმები და ინდიკატორები;
· დეპარტამენტმა უზრუნველყო საქართველოს სახელმწიფო აუდიტის სამსახურსა და სამინისტროს სისტემას შორის ურთიერთობის კოორდინაცია, რა მიზნითაც უზრუნველყო:
· შეხვედრის ორგანიზება საქართველოს სახელმწიფო აუდიტის სამსახურსა და სამინისტროს სისტემისხელმძღვანელ პირებთან 2019 წელს დაგეგმილი აუდიტების შესახებ;
·  „მდგრადი განვითარების მიზნების განხორციელების მზადყოფნის“ ეფექტიანობის აუდიტის დამტკიცებული ანგარიშით გაცემული რეკომენდაციების შესრულების  გეგმა-გრაფიკის შემუშავების კოორდინაცია;
· „ინფექციის პრევენციისა და კონტროლის ეფექტიანობის აუდიტის“ ანგარიშის პროექტის თაობაზე შენიშვნებისა და წინადადებების მომზადების კოორდინაცია;
· 2018 წლის ფინანსური აუდიტის ფარგლებში, ბიზნეს-პროცესების გავლაში მონაწილეობის მიღება;
· ზოგიერთი ხარჯის შესახებ ინფორმაციის კონსოლიდაცია და მიწოდება.
· დეპარტამენტმა განახორციელა საქართველოს ოკუპირებული ტერიტორიებიდან დევნილთა, შრომის, ჯანმრთელობისა  და სოციალური დაცვის სექტორში, 2018 წლის მეორე ნახევარში ანტიკორუფციული სტრატეგიითა და სამოქმედო გეგმით გათვალისწინებული ღონისძიებების განხორციელების შესახებ ანგარიშისა და 2019 წლის  ანტიკორუფციული სტრატეგიისა და სამოქმედო გეგმის მომზადების კოორდინაცია და წარდგენა ანტიკორუფციული საბჭოს სამდივნოში;

დეპარტამენტმა განახორციელა შპს „აღმოსავლეთ საქართველოს ფსიქიკური ჯანმრთელობის ცენტრში“ სამედიცინო მომსახურების შეუფერხებელი მიწოდების მდგომარეობისა და სარფთხეების შესწავლა/შეფასება.
შესწავლის საფუძველს წარმოადგენდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 12  თებერვლის N01-64/ო ბრძანება. შპს „აღმოსავლეთ საქართველოს ფსიქიკური ჯანმრთელობის ცენტრის“ გენერალური დირექტორის ავთანდილ ვანაძის N8309 22.01.2019 წ. მოხსენებით ბარათსა და ცენტრის საფინანსო სამსახურის უფროსის თამარ კოკელაძის მომართვებში (N90181, 10/09/18წ., N143169 20/12/18წ და  N12540 31/01/19წ) დაფიქსირებული საკითხების შესწავლის საფუძველზე შემუშავდა სათანადო რეკომენდაციები.

[bookmark: _Toc510193989][bookmark: _Toc5801628][bookmark: _Toc5801721]3.2. აუდიტის მიგნებები 
1. ცენტრში (წალკის რაიონი, დაბა ბედიანი) დარღვეულია „სამედიცინო საქმიანობის ლიცენზიისა და სტაციონარული დაწესებულების ნებართვის გაცემის წესისა და პირობების შესახებ დებულებების დამტკიცების თაობაზე“ საქართველოს მთავრობის 2010 წლის 17 დეკემბრის N385 დადგენილებით განსაზღვრული სანებართვო პირობების მოთხოვნები. აღნიშნულის გამო, სსიპ-სამედიცინო საქმიანობის სახელმწიფო რეგულირების სააგენტოს მიერ, 2018 წლის 3 აპრილს, დაწესებულების მიმართ შედგა ადმინისტრაციული სამართალდარღვევის ოქმი N000575, გათვალისწინებული საქართველოს ადმინისტრაციულ სამართალდარღვევათა კოდექსის 445-ე მუხლის მე-2 ნაწილით, ხოლო დარღვევათა გამოსასწორებლად დაწესებულებას განესაზღვრა გონივრული ვადა - 2018 წლის 31 დეკემბერი. თუმცა, აუდიტის დასრულებისთვისაც კი (2019 წლის თებერვალი) დაფიქსირებული დარღვევების გამოსწორების მიზნით, ცენტრის მენეჯმენტის მხრიდან  გადადგმული ნაბიჯები არ ფიქსირდება. სსიპ-სამედიცინო საქმიანობის სახელმწიფო რეგულირების სააგენტოს მიერ, 2019 წლის 5 მარტს განხორციელებული განმეორებითი შემოწმების შედეგად, კვლავ გამოვლინდა სანებართვო პირობების მოთხოვნების დარღვევა, რის გამოც დაწესებულების მიმართ შედგა ადმინისტრაციული სამართალდარღვევის ოქმი N000007, გათვალისწინებული საქართველოს ადმინისტრაციულ სამართალდარღვევათა კოდექსის 445-ე მუხლის მე-2 ნაწილით და 361 მუხლის 1 ნაწილით. ცენტრის ფინანსური მდგომარეობის გათვალისწინებით (მიმწოდებელთა მიმართ კრედიტორული დავალიანება 165 615,0 ლარის ოდენობით) აშკარაა, რომ ნებართვის მფლობელის განმეორებით დაჯარიმებას არ მოჰყვება რეალური შედეგი სანებართვო პირობების გაუმჯობესების მხრივ.
2. ცენტრის 2018 წლის ბიზნეს-გეგმა, რომელიც დამტკიცდა 2018 წლის 30 აპრილს, თავიდანვე ისე განისაზღვრა მენეჯმენტის მიერ, რომ ვერ უზრუნველყოფდა ცენტრის საჭიროებებს კერძოდ, 2018 წელს დაგეგმილი შემოსავლიდან, სსიპ-სამედიცინო საქმიანობის სახელმწიფო რეგულირების სააგენტოს მიერ განსაზღვრული საჭიროებებისათვის ხარჯების გაწევა, იგნორირებულია და არ დაგეგმილა. ასევე,  ბენეფიციართა კვებისა და მედიკამენტების ხარჯებისთვის, ნაცვლად საპროგნოზო შემოსავლების 38%-ისა, განისაზღვრა 30%, რისი მიზეზიც ვერ საბუთდება ცენტრის მენეჯმენტის მიერ. ხარჯმა შეადგინა 34%, ანუ გეგმით გათვალისწინებულზე 78 913,0 ლარით მეტი და საპროგნოზო მაჩვენებელზე 80 067,0  ლარით ნაკლები. საბოლოოდ, სააგენტოს თავმჯდომარის ბრძანებით დამტკიცდა ცენტრის მოგება-ზარალის ციფრობრივი მაჩვენებლები, რომლებიც განსხვავდებოდა მათ მიერვე დასაბუთებული რეალური საჭიროებებისგან და იმთავითვე რისკის ქვეშ აყენებდა გეგმის შესრულებას. 
3. ცენტრის მიერ ხელფასებზე გაწეულმა ფაქტობრივმა ხარჯმა შეადგინა 997 899,0 ლარი, რაც  81 624,0 ლარით (5%) მეტია პარტნიორის მიერ დამტკიცებული ბიზნეს-გეგმის შესაბამის მაჩვენებელთან შედარებით. შრომის ანაზღაურების ასიგნების ზევით ხარჯების გაწევის მიზეზების დადგენისას გამოიკვეთა, რომ არის შემთხვევები, როდესაც გენერალური დირექტორის და დირექტორის ცალკეული ინდივიდუალური აქტებით, ზოგიერთ თანამშრომელზე დადგენილი იყო სახელფასო დანამატები. ასევე, ადგილი ჰქონდა პარტნიორთან შეუთანხმებელად, როგორც ახალ, გაუთვალისწინებელ თანამდებობაზე პირის დანიშვნას, ასევე, დადგენილ საშტატო ნუსხაში ზოგიერთი სახელფასო განაკვეთის გაზრდას, მათ შორის, ისეთ შემთხვევას, როდესაც გაზრდილი თანამდებობრივი სარგო აღემატებოდა პარტნიორის მიერ გენერალური დირექტორისათვის დანიშნულ თანამდებობრივ სარგოს. გარდა აღნიშნულისა, ადგილი ჰქონდა, სურამის კლინიკაში პირების შტატგარეშედ აყვანის ფაქტებს. 
4. მიმწოდებელთა მიმართ 165 615,0 ლარის ოდენობით კრედიტორული დავალიანების წარმოქმნა, ძირითადად, გამოიწვია ცენტრის მენეჯმენტის არამართებულმა ფინანსურმა პოლიტიკამ. ამდენად, ცენტრის ხელმძღვანელობამ ვერ უზრუნველყო სამედიცინო მომსახურების მიწოდების შეფერხების რისკის თავიდან აცილების მიზნით პრევენციული ღონისძიებების დასახვა და განხორციელება,  რის შედეგადაც დაწესებულება დადგა ნებართვის გაუქმებისა და საქმიანობის შეფერხების რეალური საფრთხის წინაშე.

[bookmark: _Toc510193990][bookmark: _Toc5801629][bookmark: _Toc5801722]3.3. აუდიტის შედეგად გაცემული მნიშვნელოვანი რეკომენდაციები
1. [bookmark: _Toc510193991]დაისვა საკითხი სსიპ-სახელმწიფო ქონების ეროვნული სააგენტოს წინაშე, ანგარიშში დაფიქსირებული დარღვევა-ნაკლოვანებების გათვალისწინებით განეხილა ცენტრის გენერალური დირექტორის თანამდებობრივი პასუხისმგებლობის საკითხი;
2. დაისვა საკითხი სსიპ-სამედიცინო საქმიანობის სახელმწიფო რეგულირების სააგენტოს წინაშე:
ა) ცენტრის მიერ სანებართვო პირობების დარღვევისთვის სანქციების განხილვისას გაითვალისწინოს ცენტრის ფინანსური მდგომარეობა (მიმწოდებელთა მიმართ კრედიტორული დავალიანება 165 615,0 ლარის ოდენობით) და ის ფაქტი, რომ ნებართვის მფლობელის განმეორებით დაჯარიმებას, სავარაუდოდ, არ მოჰყვება რეალური შედეგი სანებართვო პირობების გაუმჯობესების მხრივ და „ლიცენზიებისა და ნებართვების შესახებ“ საქართველოს კანონის 34-ე მუხლის მე-13 მუხლის საფუძველზე განიხილოს სანებართვო პირობების მესამე პირთა მეშვეობით შესრულების საკითხი;
ბ) ჯანმრთელობის დაცვის სახელმწიფო პროგრამის ფსიქიკური ჯანმრთელობის კომპონენტის რევიზიის ფარგლებში შეისწავლოს ცენტრის მიერ 2018 წლის აგვისტოს ჩათვლით „მწვავე შემთხვევებში“ გაწეული მომსახურება.
[bookmark: _Toc5801630][bookmark: _Toc5801723]4. განხორციელებული ინსპექტირებები
[bookmark: _Toc510193992][bookmark: _Toc5801631][bookmark: _Toc5801724]4.1 ძირითადი საკითხები
ინსპექტირების სამმართველომ, საკუთარი კომპეტენციის ფარგლებში, 2019 წლის პირველ კვარტალში შეისწავლა შემდეგი საკითხები:
· mxileba@gov.ge-დან შემოსული ანონიმური ინფორმაცია (წერილი №30622, 05.03.2019წ), რომელიც შეეხებოდა სსიპ-სოციალური მომსახურების სააგენტოს დასაქმების პროგრამების დეპარტამენტის უფროსის, მარინა ბეზარაშვილის მხრიდან სამსახურებრივი მდგომარეობის შესაძლო არაკეთილსინდისიერად გამოყენების ფაქტებს;
· შპს ,,რეგიონული ჯანდაცვის ცენტრის“ დირექტორის, ნუგზარ ბოლქვაძის 2019 წლის 13 თებერვლის №13/136 წერილში მოყვანილი გარემოებები, რომლებიც ეხებოდა თეთრიწყაროს სამედიცინო დაწესებულების თანამშრომლების მხრიდან, პაციენტების რეფერირების პროცესში არსებულ შესაძლო დარღვევებს. კერძოდ კი, კლინიკის ყოფილი ექიმი-კარდიოლოგი იძლეოდა ინფორმაციას  საკუთარი ეჭვის შესახებ, რომ, ასევე ყოფილი ექიმი-თერაპევტი, ერთ-ერთ კლინიკასთან  (შპს ,,თბილისის გულის ცენტრი“) წინასწარი შეთანხმებით, ახდენდა პაციენტების გადაყვანას, რის შედეგადაც იღებდა ფინანსურ სიკეთეებს. ამასთან, აღნიშნული ექიმი ახდენდა კარდიოლოგისთვის  შესაბამისი პროფილის პაციენტების არიდებას მაშინ, როდესაც ის ადგილზე იმყოფებოდა;
· სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ტერიტორიული ერთეულის – ქუთაისის ხანდაზმულთა პანსიონატის ექიმის ნ.ჩ.-ის 2018 წლის 24 დეკემბრის №144917 წერილობითი მომართვა, რომელიც შეეხებოდა პანსიონატში არსებულ მდგომარეობასა და დაწესებულების თანამშრომელთა შრომითი უფლებების სავარაუდო დარღვევის ფაქტებს; 
· ნ. ზ.- ს გარდაცვალების ფაქტზე მედიის მიერ ინფორმაციის გახმოვანებისთანავე დაიწყო მოკვლევა. ინფორმაცია მოთხოვნილ იქნა სსიპ-სოციალური მომსახურების სააგენტოს შესაბამისი უფლებამოსილი პირებისგან. მათ მიერ წარმოდგენილი იქნა როგორც წერილობითი განმარტებები, ასევე, სააგენტოში დაცული  დოკუმენტაცია აღნიშნულ ბენეფიციართან დაკავშირებით.

სამმართველომ, ასევე, განახორციელა შემდეგი საკითხების განხილვა:
· მოქალაქე ზ.მ.-ის 2019 წლის 18 თებერვლის №22273 და 2019 წლის 18 მარტის №37142 განცხადებები, რომლებითაც განმცხადებელი ითხოვდა დედა-შვილი დოლაბერიძეების მხრიდან განხორციელებულ ქმედებებზე კანონით განსაზღვრული ზომებისა და ღონისძიებების გატარებას, თ.დ.-ის ფსიქიატრიულ შემოწმებას, მისი ფულადი სოციალური დახმარების შეჩერებასა და სოციალურად დაუცველის სტატუსის მოხსნას. 
· მოქალაქე გ.მ.- ის 2019 წლის 5 თებერვალს  №15277 განცხადება, რომელშიც აღნიშნული იყო, რომ 2018 წლის ნოემბრის თვეში, სამინისტროში შემოსული იყო მისი 2 (ორი) განცხადება, რომელთაგანაც ერთი შეეხებოდა ერთ-ერთ კლინიკაში პაციენტისგან ზედმეტი თანხების გამოძალვას და, რომელზეც პასუხი დღეის მდგომარეობითაც  არ ჰქონდა მიღებული, ხოლო მეორე განცხადებით მოთხოვნილი იყო სამედიცინო დახმარების დაფინანსება „რეფერალური მომსახურების“ ფარგლებში;
· სსიპ-წამლის სააგენტოს სამართლებრივი უზრუნველყოფისა და საზოგადოებასთან ურთიერთობის სამმართველოს უფროსის, გ.ა.- ის 2019 წლის 15 მარტის №15-366 მოხსენებითი ბარათი, რომელიც შეეხებოდა ნარკოტიკების ლეგალური ბრუნვის სამმართველოს უფროსის, თ.კ.-ს მხრიდან მისდამი არაეთიკურ ქცევას.

გარდა აღნიშნულისა, საქართველოს ოკუპირებული ტერიტორიებიდან დევნილთა საკითხებთან დაკავშირებით სამმართველოს მიერ განხორციელდა შემდეგი აქტივობები:
· დევნილებთან შეხვედრები - ყოველდღიურ რეჟიმში ხდებოდა დევნილებთან  შეხვედრები, სადაც ვეხმარებოდით მათ პრობლემატური საკითხების მოგვარებაში.
· მონიტორინგის სამსახურის კონტროლი - მუდმივ კონტროლს ვუწევდით სააგენტოში არსებულ მონიტორინგის სამსახურს, როგორც თბილისში, ასევე რეგიონებში, რომლებიც ატარებდნენ დევნილთა ფაქტობრივი მდგომარეობის შემოწმებას შევსებული აპლიკაციების სისწორის დადგენის მიზნით;
· სამუშაო მივლინებები -  სამმართველოს თანამშრომლები იმყოფებოდნენ სამუშაო მივლინებებში დევნილებთან შეხვედრისა და მონიტორინგის მიზნით, სამეგრელოს და იმერეთის რეგიონებში, რომელიც ძირითადად ეხებოდა დევნილთა გრძელვადიანი განსახლების საკითხებს;
· უკანონოდ დაკავებული ფართების გამოთავისუფლება - სამმართველოს პერსონალმა რეაგირება მოახდინა დევნილთა და არადევნილთა, მათ შორის, სოციალურად დაუცველ პირთა მიერ კერძო საკუთრების ხელყოფაზე. კერძოდ, კომპანია დირსის საკუთრებაში მოხდა დევნილთა და არადევნილთა გარკვეული ჯგუფის შეჭრა და უკანონოდ ფართების დაკავება. სამმართველომ იმუშავა 24 საათიან რეჟიმში და მონაწილეობა მიიღო მიზნის მიღწევაში; 
· კომისიების საქმიანობაში მონაწილეობა - სამმართველო პერიოდულად იღებდა მონაწილეობას  შემდეგი კომისიების საქმიანობებში: ქირების გაცემის კომისია, ერთჯერადი დახმარების გაცემის კომისია, სოფლად სახლის შესყიდვის კომისია და დევნილთა გრძელვადიან განსახლებასთან დაკავშირებით ბინების განაწილების კომისია;
· დევნილთა აქტივობების შესასრულებლად სხვადასხვა სამუშაო ჯგუფებში ჩართულობა (გერმანული კომპანიის მიერ ფინანსდება 8 მილიონის ღირებულების პროექტი, რომლითაც დევნილებს აკმაყოფილებენ საცხოვრებელი ფართებით).

[bookmark: _Toc510193993][bookmark: _Toc5801632][bookmark: _Toc5801725]4.2. ინსპექტირების შედეგად გამოვლენილი ძირითადი დარღვევა-ნაკლოვანებები 
· თეთრიწყაროს სამედიცინო დაწესებულებიდან პაციენტთა გადაყვანის 185 შემთხვევიდან 23 შემთხვევაში (12.4%),  მეორე კლინიკაში დაყოვნების პერიოდმა შეადგინა 24-48 საათი, ხოლო 7 შემთხვევაში დაფიქსირდა  24 საათზე ნაკლები დროით დაყოვნება, რაც ვფიქრობთ, საჭიროებს შპს „რეგიონული ჯანდაცვის ცენტრის“ მხრიდან თითოეული სამედიცინო შემთხვევის დეტალურ განხილვასა და ანალიზს, რათა გამოირიცხოს საწყის ეტაპზე პაციენტის მდგომარეობის სიმძიმის არასათანადო/არასწორი შეფასება; 
· მიღებული ინფორმაციით, ფონდის ექიმ-თერაპევტის ნ.ჩ.-ის მიერ ბენეფიციართა სამედიცინო გასინჯვებს ესწრებოდა თავად ქ.მ., რომლისთვისაც ცნობილი ხდებოდა ბენეფიციართა ჯანმრთელობის მდგომარეობასთან და დანიშნულ მკურნალობასთან დაკავშირებული ინფორმაცია. აღნიშნული ქმედებით ადგილი ჰქონდა ,,პერსონალურ მონაცემთა დაცვის შესახებ“ საქართველოს კანონით აკრძალული განსაკუთრებული კატეგორიის მონაცემის დამუშავება/გამჟღავნებას; 
· პანსიონატში ვითარების ადგილზე გაცნობისას დადასტურდა, რომ პანსიონატში ადგილი აქვს ქ.მ.-ის მიერ სხვა ბენეფიციარების დაშინების და მუქარის მცდელობას;
· დიდუბე ჩუღურეთის სერვის ცენტრის უფროსმა სოციალურმა მუშაკმა, ი.თ.-მ არ შეასრულა სსიპ-სოციალური მომსახურების სააგენტოს დირექტორის 2017 წლის 20 ივნისის №04-420/ო ბრძანებით დამტკიცებული უფროს სოციალურ მუშაკთა სამუშაო აღწერილობით გათვალისწინებული უფლება-მოვალეობა;
· დიდუბე ჩუღურეთის სერვის ცენტრის სოციალურმა მუშაკმა, ქ.კ.-მ არასრულყოფილად შეასრულა სსიპ-სოციალური მომსახურების სააგენტოს დირექტორის 2017 წლის 20 ივნისის №04-420/ო ბრძანებით დამტკიცებული  სოციალურ მუშაკთა სამუშაო აღწერილობით გათვალისწინებული უფლება-მოვალეობანი. ასევე, არ განახორციელა ძალადობის ფაქტზე ,,ბავშვთა დაცვის მიმართვიანობის (რეფერირების) პროცედურების დამტკიცების თაობაზე“ საქართველოს მთავრობის 2016 წლის 12 სექტემბრის №437 დადგენილების მე-12 მუხლით განსაზღვრული ქმედებები, რომლის თანახმად, სააგენტოს მიერ უნდა განხორციელდეს ქმედებები იმ შემთხვევაში, თუ ინფორმაცია, რომელიც მიღებულია სხვადასხვა წყაროდან, იძლევა საფუძვლიან ეჭვს, რომ ბავშვზე განხორციელდა ან ხორციელდება ძალადობა;
· გლდანი-ნაძალადევის სერვის ცენტრის უფროსმა სოციალური მუშაკმა, დ.კ.-მა არ შეასრულა, რიგ შემთხვევაში არასრულყოფილად შეასრულა სსიპ-სოციალური მომსახურების სააგენტოს დირექტორის 2017 წლის 20 ივნისის №04-420/ო ბრძანებით დამტკიცებული უფროს სოციალურ მუშაკთა სამუშაო აღწერილობით გათვალისწინებული უფლება-მოვალეობა;
· გლდანი-ნაძალადევის სერვის ცენტრის სოციალურმა მუშაკმა, ე.გ.-მ  არ განახორციელა კორესპონდენციის სათანადოდ განხილვა, პასუხების/გადაწყვეტილებების მომზადება (სსიპ-სოციალური მომსახურების სააგენტოს თბილისის სოციალური მომსახურების საქალაქო ცენტრის დებულების მე-5 მუხლის, მე-3 პუნქტის, ,,გ“ ქვეპუნქტი). არ შეასრულა სსიპ-სოციალური მომსახურების სააგენტოს დირექტორის 2017 წლის 20 ივნისის №04-420/ო ბრძანებით დამტკიცებული  სოციალურ მუშაკთა სამუშაო აღწერილობით გათვალისწინებული უფლება-მოვალეობანი;
· თ.ხ.-ს თავმჯდომარეობით გამართული საბჭოს სხდომაზე (21.09.2018წ, 18-19.10.2018წ) საბჭომ არ იმსჯელა ბავშვის ადგილმდებარეობის განსაზღვრის/სხვა მიმღებ ოჯახში განთავსების საჭიროების შესახებ, არ გაითვალისწინა ის რისკები, რის გამოც თავად მის მიერ იქნა 2016 წლის 21-22 ნოემბრის სხდომაზე მიღებული გადაწყვეტილება დედის მხოლოდ დღის გამყვან პირად დარეგისტრირების შესახებ და ყოველგვარი სამართლებრივი სტატუსის გარეშე დატოვა ნ. ზ. ბიოლოგიურ ოჯახში;
· განსახილველ საკითხში მონაწილე სერვის ცენტრების მიერ უგულებელყოფილი იქნა სსიპ-სოციალური მომსახურების სააგენტოს თბილისის სოციალური მომსახურების საქალაქო ცენტრის დებულების მე-5 მუხლით განსაზღვრული ფუნქციები;
· საკითხის შეწავლისას გამოიკვეთა სააგენტოს მეურვეობა-მზრუნველობისა და სოციალური პროგრამების დეპარტამენტის მიერ დებულებით განსაზღვრული უფლება-მოვალეობების არასათანადოდ შესრულების ფაქტს.

[bookmark: _GoBack]1. სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდმა:
· გააძლიეროს კონტროლი კანონმდებლობით დადგენილი მოთხოვნების შესაბამისად, პანსიონატში ბენეფიციართა განსაკუთრებული კატეგორიის მონაცემის დამუშავებასთან, კერძოდ, მესამე პირისთვის გადაცემასთან და ძალადობის სავარაუდო ფაქტების იდენტიფიცირებასთან დაკავშირებულ საკითხებზე. დაგეგმოს შემდგომი ქმედებები აღნიშნულის განხორციელებისა და ზედამხედველობის თვალსაზრისით;
· განახორციელოს ქმედებები ქ.მ.-ის მიერ თურქეთის რესპუბლიკის პენსიის მიმღებლობასთან დაკავშირებული საკითხის დადასტურების/უარყოფის მიზნით;
· სამინისტროს შიდა აუდიტის დეპარტამენტს აცნობოს გატარებული ღონისძიებების თაობაზე.
2. შპს ,,რეგიონული ჯანდაცვის ცენტრმა“ გააანალიზოს შიდა აუდიტის დეპარტამენტის ინფორმაციაში მეორე და მესამე კატეგორიას მიკუთვნებული თითოეული სამედიცინო შემთხვევა, როდესაც პაციენტებმა თეთრიწყაროს სამედიცინო დაწესებულებიდან მეორე კლინიკაში გადაყვანის შემდეგ, აღნიშნულ კლინიკაში დაყვეს 48 საათზე ნაკლები, რათა ყველა შემთხვევაში უზრუნველყოფილი იქნეს საწყის ეტაპზე, პაციენტის მდგომარეობის სიმძიმისა და გადასაყვანი კლინიკის სწორი შეფასება/შერჩევა და შესაბამისად, სახელმწიფო პროგრამის ფარგლებში თანხების გამოყენების მაღალი ეფექტიანობა.

